
ՆԵՐԱԾՈՒԹՅՈՒՆ 

 

Թեմայի արդիականությունը։ Ընթերցանությունն անկախ ժամանակաշրջանից 

կարևոր է յուրաքանչյուր երեխայի համար: Երեխայի մոտ ընթերցանության մշակույթը 

զարգանում է նաև դպրոցում: Այստեղ է, որ նա սովորում է ճիշտ, գրագետ կարդալ ու, որ 

պակաս կարևոր չէ, կարդացած նյութը հասկանալ:  

Առաջին դասարանում տառաճանաչության փուլն ավարտելուց հետո սկսվում է 

ընթերցանության փուլը: Մինչ ընթերցանության փուլին հասնելը երեխաները 

ընթերցում են նկարների միջոցով: Նկարում են բառը, հաշվում են, թե քանի տառ կա 

բառի մեջ և տառերի փոխարեն դնում զանազան պայմանական նշաններ:  

Ընթերցանությունը, որպես խոսքային գործունեության գրավոր ձև, 

հաղորդակցման ամենակարևոր տեսակներից մեկն է։ Ընթերցանության մեջ ընդգրկվում 

է նրա կարդացվելիք նյութի  բովանդակությունը և իրականացման ընթացքը: 

Բովանդակությունը գործունեության արդյունքն է, իսկ ընթացքը՝ նրա իրականացման 

տարրերի ամբողջությունը։  

Աշխատանքի նպատակը և խնդիրները։ Աշխատանքի նպատակն է ուսումնասիրել 

և ներկայացնել ինքնուրույն ընթերցանության ժամերի կազմակերպման մեթոդները։ 

Ուuումնաuիրվող նպատակին հաuնելու համար դրվել և լուծվել են հետևյալ խնդիրները. 

• ուսումնասիրել ինքնուրույն ընթերցանության ժամերի կազմակերպման 

մեթոդները, 

• ներկայացնել ինքնուրույն ընթերցանության դասերի կազմակերպման 

հիմնական օրինաչափությունները հեքիաթների միջոցով։ 

Աշխատանքի մեթոդական և տեղեկատվական հիմքերը: Աշխատանքում 

առաջադրված խնդիրների լուծման համար մեթոդական հիմք են ծառայել մի շարք 

հեղինակների կողմից իրականացված հետազոտությունները, հրապարակված 

գիտական աշխատությունները և դրանցում ներկայացված տեսակետները: 

Աշխատանքի կառուցվածքը և ծավալը: Աշխատանքը բաղկացած է 

ներածությունից, երկու գլխից, եզրակացությունից և օգտագործված գրականության 

ցանկից: 

Աշխատանքային տեքստը կազմում է 19 տպագրական էջ: 

1. ԻՆՔՆՈՒՐՈՒՅՆ ԸՆԹԵՐՑԱՆՈՒԹՅԱՆ ԺԱՄԵՐԻ 

ԿԱԶՄԱԿԵՐՊՄԱՆ ՄԵԹՈԴՆԵՐԸ 

 

Ինչպե՞ս սովորեցնել գիրք կարդալ, որպեսզի երեխան սիրի գիրքը: Բանն այն է, որ 

կրտսեր դպրոցական  տարիքում կարդացած գիրքն ամբողջ կյանքում հիշվում է և 

ազդում մարդու մտավոր զարգացման վրա: Այս խնդիրը հատուկ նշանակություն է 

ստանում տարրական դպրոցում:  

Դասվարները գիտեն, թե երեխայի համար որքան դժվար է կարդալու տեխնիկային 

տիրապետելը: Իսկ ավելի դժվար է ձևավորել իսկական ընթերցող: Չէ՞ որ տառերի 

կապակցմամբ բառ կազմելը և կարդալը դեռևս չի նշանակում դառնալ ընթերցող: 

Գլխավորը՝ կարդալու գործընթացի կազմակերպումն է այնպես, որ այն խթանի անձի 

զարգացումը: Իսկ զարգացած անձը մշտապես կարիք է զգում ընթերցանության: Այս 

իմաստով,ինքնուրույն ընթերցանությունը մեծ դեր և նշանակություն ունի կարդալու 

տարրական կարողության  ձևավորման գործում: 

Տարրական դասարաններուն ինքնուրույն ընթերցանության նպատակը կարդալու 

կարողությունների ձևավորման գործում դպրոցականների բառապաշարի մաքրումն ու 

հարստացումն է, խոսքի հղկումն է ու զարգացումը, արտահայտվելիք մտքին համարժեք 

բառեր ընտրելու, դրանք ուղղախոսության կանոններին համապատասխան 

արտաբերելու և կապակցված խոսք (բանավոր և գրավոր) կառուցելու կարողության 

մշակումը։ 

Բնականաբար, այս խնդիրների արդյունավետ լուծումն անհնար է առանց 

ինքնուրույն ընթերցանության կարողության առկայության` խոսքում օգտագործելու 

համար կարևոր ունակությունների1։ 

Կարդալու կարողության յուրացումը նպաստում է նաև աշակերտների 

ճանաչողական կարողությունների, տրամաբանական մտածողության և 

լեզվամտածողության զարգացմանը: Այս կարողության յուրացման գործընթացում 

երեխաներն իրականացնում են այնպիսի տրամաբանական գործողություններ, 

ինչպիսիք են վերլուծությունն ու համադրումը, դրանց հիման վրա գտնում են 

 
1Գյուլամիրյան Ջ., Կարդալու կարողությունների և խոսքի զարգացումը տարրական դասարաններում, 

Երևան, 1998 թ․, էջ 84։ 

երևույթների միջև գոյություն ունեցող տարբերություններն ու ընդհանրությունները, 

կատարում են դատողություններ, փորձում են ընկալել բազմաթիվ վերացական 

երևույթներն և այլն: 

Այս ամենը զարգացնում է սովորողների մտածողությունը, այդ թվում՝ վերացական 

մտածողությունը, որը ճանաչողության բարձրագույն աստիճանն է։  

Կարդալու կարողության  ձևավորման գործընթացում ուսուցիչը պետք է որոշի ոչ 

միայն այն, թե ինչպիսի աշխատանք պիտի կատարեն ինքն ու աշակերտները, այլև այն 

մեթոդներն ու հնարները, որոնք արդյունավետ են:Ընդ որում՝ պետք է կարևորել ոչ 

միայն դիդակտիկ նյութերի ու լեզվական խաղերի կիրառումը, այլև այն, թե ի՛նչ 

չափաբաժնով,  երբ և ինչպես դրանք պետք է կիրառվեն։ 

Ինքնուրույն ընթերցանությունը մայրենի լեզվի տարրական դասընթացի 

հիմնական բաժիններից մեկն է: Այդ բաժնի նյութի յուրացման միջոցով են ամփոփվում և 

իրականացվում սովորողների կարդալու տեխնիկայի զարգացման, գործնական 

ճանապարհով մայրենի լեզվի ուսուցման, աշխարհաճանաչողական տարրական 

գիտելիքների հաղորդման ծրագրային պահանջները: Հենց այդ նկատառումներով էլ 

ինքնուրույն ընթերցանությունը տարրական դասարաններում աշակերտների մտավոր 

զարգացման ու բարոյական դաստիարակության ամենակարևոր և անփոխարինելի 

միրջոցներից մեկն է2։ 

Հայտնի է, որ ինքնուրույն ընթերցարաններում զետեղված 

ստեղծագործությունների ընթերցումը կամ մշակումը կատարվում է տարբեր 

մեթոդներով՝ տարրական դասարաններում այս գործընթացը իրականացվում է 

բացարտական ընթերցանության մեթոդով, իսկ ավագ դպրոցում՝գրական 

ընթերցանության մեթոդով: Դրանց խնդիրներն ու նպատակները միանգամայն այլ են, 

դրա համար էլ ստեղծագործության ուսումնասիրման ընթացքում առաջադրվող 

պահանջներն էլ տարբեր են լիում: Այդ տարբերությունները պայմանավորված են ոչ 

միայն աշակերտների տարիքային առանձնահատկություններով ու ընդհանուր 

զարգացման մակարդակով, որոնք անկասկած նույնպես որոշակի դեր են խաղում 

ստեղծագործության ուսումնասիրման ձևերի ընտրության գործում, այլև՝ 

գլխավորապես ծրագրային պահանջներով, որոնք ուսման տարբեր օղակներում 

 
2Թորոսյան Կ., Չիբուխչյան Կ., Ընթերցանության դասաժամերի դերը ինքնուրույն գործունեության 

կազմակերպման և մտածողության զարգացման գործում // «Նախաշավիղ», Երևան, 2010 թ․, N6, էջ 85։ 

միանգամայն տարբեր խնդիրներ և նպատակներ են դնում մայրենի լեզվի դասընթացի 

այս կարևոր բաժնի առջև: 

Ընդ որում՝ պետք է նշել, որ ինքնուրույն ընթերցանությունը կարևոր 

դերակատարում ունի աշակերտների ընթերցանության կարողությունների զարգացման 

գործում։ 

Ներկայացնենք ինքնուրուն ընթերցանության ժամերի կազմակերպման մեթոդները  

Մշակել ու զարգացնել սովորողների կարդալու տեխնիկան՝ իր որակական բոլոր 

հիմնական հատկանիշներով 

Գործնականորեն՝ հարստացնել երեխաների բառապաշարը, մշակել և զարգացնել նրա 

լեզվական կարողությունները 

Աշխարհաճանաչողական տարրական տեղեկություններ տալ շրջապատի բնական և 

հասարակական երևույթների, մարդկանց և նրանց աշխատանքային գործունեության 

մասին 

 

Իրականացնել երեխաների բարոյական, գեղագիտական ու գաղափարական 

դաստիրարակության ուղղությամբ դպրոցի առջև դրված խնդիրները 

 

Միշտ էլ դպրոցի հիմնական խնդիրներից մեկը եղել և մնում է իր սաներին 

սովորեցնել սիրել գիրքը, օգտվել նրանից, անընդհատ նոր գիտելիքներ քաղել այնտեղից։  

Իսկ դրան կարելի է հասնել մշակելով աշակերտների լավ կարդալու 

կարողությունը,որովհետև այն մարդու մտավոր զարգացման ու առաջընթացի 

հիմնական նախապայմանն է:  

Որքան ամուր և հաստատուն դրվեն աշակերտների  լավ կարդալու կարողության 

մշակման հիմքերը, այնքան կարդալը երեխայի համար ավելի շուտ կդառնա 

գիտելիքների ձեռքբերման կարևոր ու անփոխարինելի միջոց: Հետևաբար, դեռևս 

գրաճանաչության փուլում յուրաքանչյուր նոր տառի ուսուցումը, իսկ հետագայում՝ 

յորաքանչյուր նոր բնագրի մշակումը պետք է դառնա  երեխաների կարդալու 

կարողության մշակման ու զարգացման միջոց, որպեսզի տարրական դասընթացի 

վերջում այն վերածվի որոշակի հմտության: 

Լավ կարդալ ասելով պետք է հասկանալ ճիշտ, հասկանալով, սահուն ու 

արտահայտիչ ընթերցումը, այսինքն՝ երբ առկա են կարդալու որակական բոլոր 

հատկանիշները: 

Նշենք, որ ինքնուրույն ընթերցանության նպատակներից մեկն էլ երեխաների 

մտավոր զարգացումն է, նոր գիտելիքների ու տեղեկությունների ձեռքբերման նրանց 

նախապատրաստմանը։ Դրանք ոչ միայն կնպաստեն աշակերտների կրթական 

մակարդակի բարձրացմանը, այլև նրանց կնախապատրաստեն ավելի բարձր 

դասարաններում ուսումնական տարբեր առարկաներից համակարգված 

դասընթացների ուսումնասիրությանն անցնելուն: 

Ինքնուրույն ընթերցանության նպատակներից է նաև մայրենի լեզվի բանավոր և 

գրավոր խոսքի զարգացումն է: Ինքնուրույն ընթերցանության դասերին աշակերտներին 

գործնական կերպով մայրենի լեզու սովորեցնելիս խստեորեն հաշվի է առնվում, որ 

լեզուն և միտքը, բառը և նրա իմաստը անխզելի միասություն են կազմում․ չկա լեզու՝ 

մտքից անկախ, և բառ՝ իմաստից անկախ, որ լեզուն հենց այնքանով է արժեքավոր, 

որքանով որ այն մտքի արտահայտությունն է, բառը՝ այնքանով, որ որևէ կոնկրետ 

իմաստ է արտահայտում, ցույց է տալիս օբյեկտիվ աշխարհի օրենքներն ու 

հարաբերությունները: 

Ինքնուրույն ընթերցանության միջոցով ձեռք բերված նախագիտելիքները ոչ միայն 

գործնական ճանապարհով երեխաների մեջ լեզվական պաշարի՝ բառերի, 

դարձվածքների, լեզվական ու արտահայտչական ձևերի ու բնորոշ 

համեմատությունների կուտակման միջոց են, այլև լեզվական կարողությունների՝ 

խոսքի կառուցման, բառերի ու դարձվածքների տեղին ու ճիշտ գործածման, 

համաձայնության, կապակցության և համանման այլ կարողությունների ու 

հմտությունների մշակման ու զարգացման միջոց:  

Լեզուն, ինչպես գիտենք, միայն լեզվական ու քերականական օրենքների ու 

օրինաչափությունների գումարը չէ, այլ՝ բառերի այն պաշարը, որը շինանյութ է 

ծառայում մտքերը ‹‹լեզվական թաղանթով›› պատելու համար: Հենց այդ նկատառումով 

էլ ընթերցանության խնդիրներից մեկն էլ բառերի՝ մայրենի լեզվի բառային հիմնական 

ֆոնդի, իսկ մասամբ էլ՝ նրա բառագանձի յուրացումն է :  

Տարրական դպրոցի մայրենիի դասագործընթացում սահմանափակ են 

ուսումնական նյութերին տրվող ժամաքանակն ու պայմանները, որի հետևանքով միշտ 

չէ, որ հնարավոր է լինում լիարժեք ուշադրություն տրամադրել աշակերտների 

արտահայտիչ խոսքին և ընթերցանությանը, ուստի այն լրացվում է ինքնուրույն 

ընթերցանության և արտադասարանական աշխատանքների ընթացքում: 

Տարրական դասարաններում իրականացվող ինքնուրույն ընթերցանության դասն 

իր կարևոր տեղն ունի ոչ միայն դասարանային, այլև, ողջ ուսումնադաստիարակչական 

աշխատանքների ընթացքում:  

Ինչպես մայրենիի, այնպես էլ ինքնուրույն ընթերցանության դասերին 

գեղարվեստական լավագույն ստեղծագործությունների միջոցով աշակերտների մեջ սեր 

է արթնանում մեր ժողովրդի ու հայրենիքի հանդեպ, նրանք հաղորդակից են դառնում 

հայոց լեզվի ճոխությանը, գեղեցկությանն ու ճկունությանը: Սա առավել ազատ 

դասագործընթաց է, որը մեծ հնարավորություն է տալիս ուսուցչին՝ լրացնելու և 

խորացնելու աշակերտների գիտելիքները, որի արդյունքում երեխաները մղվում են 

դեպի գիրքն ու ընթերցանությունը, դեպի ինքնուրույն, որոնողական գործունեությունը, 

փորձում են հաղթահարել կարդալու դժվարությունները: 

Այսպիսով՝ ինքնուրույն ընթերցանության դասը խթանում է  աշակերտների 

մտավոր գործունեությունը և զարգացնում նրանց ստեղծագործական 

ունակությունները: Ինքնուրույն ընթերցանության հետապնդած լեզվական խնդիրների 

մեջ մտնում է նաև աշակերտների բանավոր խոսքի հետևողական զարգացումը, որպես 

այն հիմքի նախապատրաստում, որի վրա բարձրանալու է աշակերտի լեզվական 

կարողությունների ու հմտությունների հոյակապ շենքը՝ բանավոր ու գրավոր 

կանոնավոր ու անթերի խոսքը, լեզվի քերականության ու տրամաբանության 

յուրացումը:  

Ինքնուրույն ընթերցանության դասերը նաև սովորողների բանավոր խոսքի  

մշակման ու կատարելագործման միջոցներ են( զրույցները, կարդացածի կամ լսածի, 

դիտածի կամ տեսածի, էքսկուրսիաների, նկարների կամ բնության դիտումների 

բանավոր վերարտադրումները, ոտանավորների անգիր անելն ու արտասանելը, 

դրամատիկական տարրեր ունեցող նյութերի դերակատարումն ու բեմականացումը), 

որոնք ուղեկցում են ընթերցանության յուրաքանչյուր  դասին: 

Առհասարակ կարդացածը պատմել կարողանալը կարող է դիտվել որպես 

կարդացածը ուրիշին հաղորդելու կյանքում շատ անհրաժեշտ կարողություն, իսկ 

կարդացածի պատմելը կիրառվում է գրեթե յուրաքանչյուր նյութի կամ բնագրի 

ուսումնասիրման ընթացքում:  

Նախկինում եղած ‹‹Արտադասարանական ընթերցանություն›› առարկայի 

փոխարեն այժմ քառամյա տարրական դպրոցի մայրենիի դասընթացի նոր 

ուսումնական պլանով նախատեսված է ‹‹Ինքնուրույն ընթերցանություն›› առարկան, 

որին հատկացված են առանձին դասաժամեր՝ շաբաթական մեկ պարապունք: 

Առաջադրված են որոշակի պահանջներ աշակերտների ինքնուրույն ընթերցանության 

կազմակերպման, ղեկավարման և ստուգման ուղղությամբ: Այդ դասընթացը համարվում 

է մայրենիի դասի կարևոր լրացում, որն ունի որոշակի նպատակներ․ 

Ինքնուրույն ընթերցանության դասի խնդիրները քառամյա տարրական    

դպրոցում 

1. սովորողների ընթերցողական հետաքրքրությունների -------- և 

ընթերցասիրության --------- 

2. գեղարվեստական գրքեր ընտրելու, կարդալու և վերլուծելու կարողությունների 

զարգացում, 

3. ընթերցանության միջոցով ձեռք բերած գիտելիքների ընդլայնում,խորացում և 

իմաստավորում 

4. ճանաչողական գիտելիքների ձեռքբերում, հետաքրքրասիրության բավարարում 

 

5. բարոյակամային արժեքների և գրական ճաշակի ձևավորում և այլն 

 

 

Հաշվի առնելով ՀՀ առարկայական չափորոշիչներով նախատեսված այս 

պահանջները՝ այսօր հրապարակի վրա են նաև ‹‹Գրական ունկնդրում և խոսք›› (1-ին 

դասարան), ‹‹Ինքնուրույն ընթերցանության նյութեր›› առաջին դասարանների համար 

նախատեսված ձեռնարկները, որոնց օգնությամբ դասընթացը առավել հետաքրքիր ու 

բովանդակալից է դարձել։  

Այս ձեռնարկներում բնագրերը ներկայացված են տարբեր թեմատիկ խմբերով, 

ներառված են բազմաբնույթ առաջադրաքներ՝ պաստառի պատրաստում, ցերեկույթի 

կազմակերպում, դերային խաղերով գրական ստեղծագործության ներկայացում և այլն, 

որոնք բացի ընթերցանության նկատմամբ սեր և հետաքրքրոըւթյուն առաջացնելուց, 

մեծապես նպաստոււմ են նաև աշակերտների արտահայտիչ կարդալու կարողության 

զարգացմանը: Աշխատանքները նախատեսված են և՛ տանը, և՛ դասարանում 

կատարելու համար: 

Ինչպես իրավամբ նկատում է Ռ. Խարազյանը՝ ‹‹արտադասարանային›› եզրույթն 

առաջին հերթին նշանակում է ոչ դասարանային, այսինքն՝ տնային ընթերցանություն, 

ինչպես նաև ընթերցանություն ոչ դասագրքից: Հենց դա է երեխային դեպի 

գեղարվեստական գրականություն տանող ճանապարհը։ 

Մեր ուսումնասիրությունների արդյունքում հանգել ենք այն եզրակացությանը,որ  

ինքնուրույն ընթերցանության դասն իր կարևոր տեղն ունի ոչ միայն որպես  դաս, այլև 

ողջ ուսումնադաստիարակչական աշխատանքների ընթացքում:  

Ինչպես մայրենիի, այնպես էլ ինքնուրույն ընթերցանության դասերին 

գեղարվեստական լավագույն ստեղծագործությունների ընթերցանության միջոցով 

աշակերտների մեջ սեր է արթնանում մեր ժողովրդի ու հայրենիքի հանդեպ, նրանք 

հաղորդակից են դառնում հայոց լեզվի ճոխությանը, գեղեցկությանն ու ճկունությանը:  

Սա առավել ազատ դասագործընթաց է, որը մեծ հնարավորություն է տալիս 

ուսուցչին՝ լրացնելու և խորացնելու աշակերտների գիտելիքները, որի արդյունքում 

երեխաները մղվում են դեպի գիրքն ու ընթերցանությունը, դեպի ինքնուրույն, 

որոնողական գործունեությունը, փորձում են հաղթահարել կարդալու 

դժվարությունները: 

Տարրական դասարանների ‹‹Ինքնուրույն ընթերցանության նյութեր››  

ուսումնական ձեռնարկներում ընդգրկված արձակ և չափածո գրական 

ստեղծագործություններն արծարծում են բազմապիսի թեմաներ, որոնք 

հնարավորություն են տալիս այդ դասերի ընթացքում տարամակարդակ 

աշխատանքներ կազմակերպել՝ հաշվի առնելով աշակերտների հետաքրքրությունները: 

Մենք կարևորում ենք նաև այն,որ ինքնուրույն ընթերցանությունը նպաստում է 

նաև կենդանի, գեղեցիկ ու ճիշտ կառուցված խոսքի ընդօրինակմանը:Ղեկավարվելով 

մայրենի լեզվի ծրագրով և գործածելով ընթերցարանների գործնական նյութերը՝ 

ուսուցիչը ինքնուրույն ընթերցանության միջոցով աշակերտներին զինում է շրջապատի 

բնական ու հասարակական երևույթների չիշտ ճանաչողությամբ, ռեալ ու 

բազմակողմանի տեղեկություններ է տալիս կյանքի մասին՝ ձևավորելով նաև դրանց 

մասին կապակցված խոսքով  ներկայացնելու կարողություն,մշակելով 

գեղարվեստական ճաշակ, սեր դեպի գեղեցիկն ու լավը, ազնիվ ու բարի հակումներ, վեհ 

ու խորապես մարդկային զգացմունքներ: Թե՛ մեկ և թե՛ մյուս տիպի նյութերի միջոցով 

երեխաների մեջ մշակում է լեզվական բարձր մշակույթ, որպեսզի նրանք կարողանան 

իրենց տեսածն ու լսածը, իրենց խոհերն ու ապրումները պարզ, անպաճույճ, հստակ, 

մաքուր ու գեղեցիկ հայերենով և տրամաբանված ձևով արտահայտել: Համառոտակի 

սրանք են այն նպատակներն ու խնդիրները, որ ունի ինքնուրույն ընթերցանությունը 

դպրոցում: 

Ուսուցման առաջին փուլում ինքնուրույն ընթերցանության միջոցով զարգացվում է 

աշակերտների տառերը ճանաչելու, դրանք կապակցելու, բառերը վանկերով 

ընթերցելու, բառակապակցություններ կազմելու կարողությունները: Ինչպես նաև 

աշակերտների՝ բառում հնչյունի անջատում կատարելու, տրված հնչյունով, 

տառակապակցությամբ, վանկով նոր բառեր կազմելու կարողությունը, այսինքն՝ 

լեզվական նախագիտելիքների միջոցով զարգացվում է աշակերտների նախնական 

բառապաշարը: 

2. ԻՆՔՆՈՒՐՈՒՅՆ ԸՆԹԵՐՑԱՆՈՒԹՅԱՆ ԴԱՍԵՐԻ 

ԿԱԶՄԱԿԵՐՊՄԱՆ ՀԻՄՆԱԿԱՆ ՕՐԻՆԱՉԱՓՈՒԹՅՈՒՆՆԵՐԸ 

ՀԵՔԻԱԹՆԵՐԻ ՄԻՋՈՑՈՎ 

 

Տարրական դպրոցում   աշակերտի մեջ ինքնուրույն ընթերցանության նկատմամբ 

սեր արթնացնելու գործում կարևոր դեր ունի  ուսուցչի հեղինակությունը: Սակայն մեր 

ուսումնասիրության ընթացքում համոզվել ենք որ  ուսուցիչն ինչպես կարող է  

երեխային օգնել  դառնալու  ինքնուրույն ընթերցող, այնպես էլ կարող է կոտրել երեխայի 

հետաքրքրությունը ընթերցանության նկատմամբ (բավական է պարտադրանքն այդ 

ուղղությամբ)3։  

Տարրական դպրոցում կարդալու նկատմամբ  հետաքրքրության  զարգացումը 

առավելապես արդյունավետ է կազմակերպել արտադասարանական ընթերցանության 

միջոցով: Դա լայն հնարավորություններ է ընձեռում սովորողի ճանաչողական 

գործընթացների զարգացման, գրքի նկատմամբ հետաքրքրության դաստիարակության 

գործում: Տվյալ թեմայի վերաբերյալ մայրենիի դասին հանձնարարված գրականություն 

ուսումնասիրելով` երեխան ինքնաբերաբար մտնում է ընթերցողական դաշտ և 

կապվում գրքին:  

Միայն կարդալ սովորեցնելը քիչ է: Ինչպես Ուշինսկին էր ասում, կարդալը դեռ 

ոչինչ չի նշանակում: Ի՞նչ և ինչպե՞ս կարդալ. սա է հարցի էությունը: Դասից դուրս 

կազմակերպված կարդալու գործընթացը մեծապես նպաստում է ոչ միայն կարդալու 

կարողության ձևավորման արդյունավետության բարձրացմանը,այլև ընդարձակ 

հնարավորություն է ստեղծում որ կրտսեր դպրոցականը ինքը բացահայտի իր 

կարդալու դժվարությունները և շատ կարդալու միջոցով փորձի հաղթահարել դրանք։ 

Եվ  սա բնական է և հիմնավորվում է նրանով, որ երբ աշակերտն ինքնուրույն է 

կարդում( ոչ ոք չկա նրա կողքին), նա վերլուծության ճանապարհով փորձում է 

բացահայտել իր դժվարությունները և ելքեր վորոնել դրանց հաղթահարման համար։Այդ 

ելքերը յուրաքանչյուր աշակերտի համար ինքնատիպ են , և յուրաքանչյուր աշակերտ 

ինքն է ամենից արդյունավետ եղանակներ գտնում ։ 

 
3Խաչատրյան Ս., Արտահայտիչ ընթերցանության և բանավոր խոսքի ուսուցումը տարրական 

դասարաններում,»Նախաշավիղ» հանդես, Երևան, 1.2013 թ․, էջ 87։ 

Եթե նախկինում լրացուցիչ ընթերցանության նյութերը զետեղված էին մայրենիի 

դասագրքերում (դա հեշտացնում էր ուսուցչի գործը), ապա այժմ դասագրքերը 

չծանրաբեռնելու նպատակով դրանք հանված են: Հետևաբար անչափ կարևոր են 

ինքնուրույն ընթերցանության նոր ձեռնարկները  (ըստ առանձին դասարանների): Այդ 

կերպ հնարավոր է դարձել  ընթերցանության ծրագրային նյութերին համապատասխան 

լրացուցիչ տեղեկությունները ձեռք բերել  թեմատիկ խմբերի նյութերի վերաբերյալ:  

Այժմ տարրական դպրոցի  մայրենիի քառամյա ծրագրով առանձին դասաժամ է 

հատկացված արտադասարանային ինքնուրույն ընթերցանությանը:  

Մենք բացահայտել ենք, որ մի շարք ուսուցիչներ այդ հնարավորությունն 

օգտագործում են ուսումնական ծրագրի  հիմնական թեմաներն ուսուցանելու կամ 

ծրագրային բացթողումներն այդ ժամերի հաշվին լրացնելու նպատակով:  

Մինչդեռ ինքնուրույն ընթերցանության խնդիրներն այլ են.  

• ընթերցողական հետաքրքրությունների ձևավորում և զարգացում, 

• ընթերցասիրության սերմանում,  

• գեղարվեստական գրքեր ընտրելու, կարդալու և վերլուծելու կարողության 

զարգացում,  

• կրտսեր դպրոցականի բարոյակամային արժեքների և գրական ճաշակի 

ձևավորում,  

• ձեռք բերած գիտելիքների ընդլայնում և խորացում,  

• սովորողների հետաքրքրությունների ձևավորում, 

• աշակերտների ճանաչողական գիտելիքների ձեռքբերում,  

• և ամենակարևորը՝ կարդալու կարողության զարգացումը: 

ՀՀ մայրենիի գործող ծրագրում  որոշակի պահանջներ են առաջադրված 

աշակերտների արտադասարանային ընթերցանության կազմակերպման, ղեկավարման 

և ստուգման ուղղությամբ:  

Ըստ ծրագրի՝ առաջին դասարաններում արտադասարանական ընթերցանությանը 

հատկացված է շաբաթը մեկական պարապմունք: Այդ պարապմունքներն անցկացվում 

են դասարանում՝ ինքնուրույն ընթերցանության համար նախատեսված դասաժամին: 

Այս դասերի մեթոդապես ճիշտ կազմակերպումը նպաստում է երեխաների 

արտադպրոցական ընթերցանության արդյունավետությանը: Դրանց մեջ զետեղված  են 

պարզ և որոշակի սյուժեով փոքրածավալ նյութեր՝ հաշվի առնելով պարզագույնից 

աստիճանաμար ծավալուն ստեղծագործությունների անցման սկզբունքը: Դրանց 

միջոցով աշակերտները սովորում են ինքնուրույն բացահայտել կարդացած 

ստեղծագործության գաղափարական բովանդակությունը, գեղարվեստական 

արժանիքները և այլն: 

Ներկայացնենք, օրինակ առաջին դասարանի ինքնուրույն ընթերցանության 

ձեռնարկը: Գիրքը նպատակ է հետապնդում կատարելագործելու սովորողների 

կարդալու և պատմելուտարրական կարողությունները, դրա հետ մեկտեղ ձևավորել 

աշակերտների գեղագիտական ճաշակը, նրանց աշխարհըմբռնումը, ներկայացնել 

շրջապատի, կենդանական ու բուսական աշխարհի ճանաչման գործընթացը 

գեղարվեստական և գործնական բնույթի զանազան նյութերի միջոցով:  

Գրական տեքստերի ընտրությունը կատարվել է՝ հետևյալ սկզբունքների 

նկատառմամբ. 

• երեխայի ընթերցողական հետաքրքրությունների հաշվառում,  

• բնագրերի հասանելիություն՝ որքանով է ստեղծագործությունը 

համապատասխանում տվյալ տարիքի աշակերտի կարողություններին,  

• գրական տեքստերում թեմաների և ժանրերի բազմազանություն,  

• հեղինակների լայն ընդգրկում (հայ և համաշխարհային մանկագիրներ):  

Արտադասարանային ընթերցանության արձակ և չափածո 

ստեղծագործությունները ոչ թե կրկնում են մայրենիի դասերին արդեն անցած նյութերը, 

այլ համալրում և հարստացնում նրա գիտելիքները: Կարդալով գրքում զետեղված 

հետաքրքրաշարժ պատմություններն ու հեքիաթները, առակներն ու 

բանաստեղծությունները՝ երեխան կհանդիպի տարբեր հերոսների՝ մարդկանց և 

կենդանիների, կիմանա նրանց լավ ու վատ արարքների մասին, ձեռք կբերի բազում 

գիտելիքներ:  Զետեղված ստեղծագործությունների ընթերցումն  կատարվում է տանը, 

որպեսզի աշակերտը կարողանա կատարել «Ինքնուրույն աշխատանքի» համար 

նախատեսված առաջադրանքները: Այդ աշխատանքի հսկողությունը և կողմնորոշումն 

իրականացվելու են դասարանում՝ ուսուցչի ղեկավարությամμ և ընկերների օգնությամբ՝ 

«Խմբային աշխատանքի» հարցերի քննարկման եղանակով:  

Ամեն մի բնագրից հետո տրված են առաջադրանքներ՝ դեպքերը նկարագրող, 

հերոսների արարքներն ու հոգեբանական վիճակները գնահատող: Նախատեսված են 

նաև ստեղծագործական բնույթի հանձնարարականներ: Դրանց կատարումը ենթադրում 

է յուրաքանչյուր տարբերակի համար գործնական պատասխաններ:  

Ստեղծագործություններին կից տրված հարցերի հերթականությունն այնպիսին է, 

որ աշակերտը կարող է քայլ առ քայլ վեր հանել ստեղծագործության ենթատեքստը, 

հասկանալ այն ներթաքույց գաղափարը, որը չի երևում, սակայն հեղինակը հենց դա է 

ցանկանում ի ցույց դնել: Աշակերտները կարող են այդ աշխատանքները կատարել 

բանավոր, գրավոր, անհատապես, ենթախմբերով և ամբողջ դասարանով՝ վերջում 

կատարելով համապատասխան ընդհանրացումներ: 

Նրանք պետք է գիտելիքներ ստանան ինքնուրույնաբար, որոնողական-

հետազոտական և համագործակցային աշխատանքների միջոցով և ոչ պատրաստի 

ձևով: Թեմաների բազմազանությունը և մատչելիության տարբեր աստիճանները 

հնարավորություն են տալիս անցկացնել տարամակարդակ աշխատանքներ՝ հաշվի 

առնելով աշակերտի հետաքրքրությունները: 

Մայրենիի դասագրքերում զետեղված հեքիաթների միջոցով  աշակերտները 

ծանոթանում են  հայ և արտասահմանյան մանկական գրականությանը, հայտնի 

հեքիաթասացների ստեղծագործություններին: Այդ կերպ նրանք հաղորդակից են  

դառնում  գրական բարձրարժեք խոսքին և պատկերավոր մտածողությանը: Մեծ 

դասականների գրական աշխարհ թափանցել հնարավոր է միայն մանկական դասական 

ստեղծագործություններն ընթերցելու, ուսուցչի տված հարցերի պատասխանները 

գտնելու միջոցով՝ այդպես նրանք կարող են ոչ միայն  բավարարել իրենց 

բազմակողմանի հետաքրքրությունները, նկատել և ընկալել գեղեցիկը՝ դատապարտելով 

բացասական երևույթները, այլև կհաղթահարեն այն դժվարությունները որոնց 

հանդիպում են կարդալիս։  

Ներկայացնենք Հովհաննես Թումանյանի ‹‹Սուտասանը›› հեքիաթի դասավանդման 

պլանը առաջին դասարանի մայրենիի դասաժամի ընթացքում: 

Դասարանը՝Առաջին 

Առարկան՝Մայրենի 

Թեման՝Հովհաննես Թումանյան , ‹‹Սուտասանը» 

Նպատակները-  ա/ մշակել հատվածաբար ընթերցելու և բովանդակությունը 

վերլուծելու կարողությունը 

բ/ սովորեցնել վերարտադրել կարդացածի բովանդակությունը՝  

պահպանելով շարադրանքի հաջորդականությունը և գործածելով 

նորածանոթ բառերը 

գ/ ձևավորել  հերոսների խոսքի և  արարքների նկատմամբ 

վերաբերմունք դրսևորելու ունակություն: 

ԽԹԱՆՄԱՆ փուլ -Հարցազրույց՝   «Կարո՞ղ է   սուտը վնասել մարդուն» հարցի 

շուրջ 

1. Պատահե՞լ  է,որ  դուք երբևէ սուտ խոսեք.նշեք խնդրեմ պատճառները: 

2. Ի՞նչ ապրումներ եք ունեցել սուտ խոսելուց հետո: 

3. Երբևէ խոստովանե՞լ եք ,որ սուտ եք խոսել: 

 «Փոս փորողն ինքն է ընկնում իր փորած փոսը»   առածի քննարկում:    

Կապել հեքիաթի գաղափարի հետ: 

ԻՄԱՍՏԻ    ԸՆԿԱԼՄԱՆ փուլ-  

Հեքիաթի շարունակելով ընթերցում՝ առաջադրանքով 

ա. Ընթերցել հեքիաթը և պատասխանել   «Ի՞նչ ասաց աղքատը թագավորին» 

հարցին:  Լսել երեխաների առաջարկած տարբերակները: 

բ. Մեկնաբանություններով (կանգառներով) ընթերցում, զուգահեռ կատարել 

բառաբացատրական աշխատանք և հատվածների բաժանել: 

1-ին հատված 

Հարցեր՝Ինչո՞ւ թագավորը իր երկրում նման հայտարարություն տարածեց: 

Ի՞նչ էր սպասում նա: 

Բառեր ՝թագավորություն-   այստեղհարստություն, ունեցվածք 

Վերնագիր՝Թագավորի առաջարկությունը 

2-րդ  հատված 

Հարցեր`Ինչպե՞ս թագավորը հաղթեց հովվին: Է՞լ ինչ սուտ կարողեր հորինել հովիվը: 

Բառեր ՝թագավորնապրածկենա- հարգալից դիմելաձև 

դագանակ-  մահակ,  ձեռնափայտ 

ծխամորճ- ծխելուհարմարանք 

Վերնագիր՝Հովվի սուտը 

3-րդ  հատված 

Հարցեր`Ի՞նչ սուտ էր հորինել դերձակը: Ինչպե՞ս նրան պատասխանեց թագավորը: 

Բառեր ՝կարկատել- կտորդնել, նորոգել 

Վերնագիր՝Դերձակի պարտությունը 

4-րդ  հատված 

Հարցեր`Ո՞ր խոսքերով թագավորը դիմավորեց աղքատ գյուղացուն: Ինչո՞ւ: Ինչպե՞ս 

Թագավորն ընկավ թակարդը:     

Բառեր ՝կոտ-  չափել ու փայտե աման 

Վերնագիր՝Հնարամիտ գյուղացին 

Հեքիաթի վերարտադրում 

Օգտվելով հատվածների վերնագրերից դուրսբերած բառերից և 

արտահայտություններից ՝ պատմել հեքիաթը՝ լրացնելով պակասող հատվածները: 

Աշխատանք լեզվական նյութի շուրջ 

Դասագրքերի բանավոր և գրավոր առաջադրանքների կատարում՝ 

տարբերակվածմոտեցմամբ: 

Անդրադարձ նախագծին 

«Սուտասանը» խմբին հանձնարարել թատրոնի մասին տեղեկություններ գրել և 

հաջորդ դասին ներկայացնել ամբողջ դասարանին: 

ԿՇՌԱԴԱՏՈւՄ 

«Շատի հետևից ընկնողը քիչն էլ կկորցնի» առածի վերլուծություն: 

 



18 
 

ԵԶՐԱԿԱՑՈՒԹՅՈՒՆ 

 

Ուսումնասիրությունների և հետազոտությունների արդյունքում հանգել ենք 

հետևյալ եզրահանգումներին. 

• Ամփոփելով հարկ ենք համարում նշել, որ կարդալու կարողության 

յուրացումը նպաստում է նաև աշակերտների ճանաչողական 

կարողությունների, տրամաբանական մտածողության և 

լեզվամտածողության զարգացմանը: Այս կարողության յուրացման 

գործընթացում երեխաներն իրականացնում են այնպիսի տրամաբանական 

գործողություններ, ինչպիսիք են վերլուծությունն ու համադրումը, դրանց 

հիման վրա գտնում են երևույթների միջև գոյություն ունեցող 

տարբերություններն ու ընդհանրությունները, կատարում են 

դատողություններ, փորձում են ընկալել բազմաթիվ վերացական 

երևույթներն և այլն: 

• Ինքնուրույն ընթերցանությունը մայրենի լեզվի տարրական դասընթացի 

հիմնական բաժիններից մեկն է: Այդ բաժնի նյութի յուրացման միջոցով են 

ամփոփվում և իրականացվում սովորողների կարդալու տեխնիկայի 

զարգացման, գործնական ճանապարհով մայրենի լեզվի ուսուցման, 

աշխարհաճանաչողական տարրական գիտելիքների հաղորդման 

ծրագրային պահանջները: Հենց այդ նկատառումներով էլ ինքնուրույն 

ընթերցանությունը տարրական դասարաններում աշակերտների մտավոր 

զարգացման ու բարոյական դաստիարակության ամենակարևոր և 

անփոխարինելի միրջոցներից մեկն է։ 

• Հայտնի է, որ ինքնուրույն ընթերցարաններում զետեղված 

ստեղծագործությունների ընթերցումը կամ մշակումը կատարվում է տարբեր 

մեթոդներով՝ տարրական դասարաններում այս գործընթացը 

իրականացվում է բացարտական ընթերցանության մեթոդով, իսկ ավագ 

դպրոցում՝գրական ընթերցանության մեթոդով:  

ՕԳՏԱԳՈՐԾՎԱԾ ԳՐԱԿԱՆՈՒԹՅԱՆ ՑԱՆԿ 

1. Գյուլամիրյան Ջ., Կարդալու կարողությունների և խոսքի զարգացումը 

տարրական դասարաններում, Երևան, 1998 թ․։ 

2. Թորոսյան Կ., Չիբուխչյան Կ., Ընթերցանության դասաժամերի դերը ինքնուրույն 

գործունեության կազմակերպման և մտածողության զարգացման գործում // 

«Նախաշավիղ», Երևան, 2010 թ․, N6։ 

3. Խաչատրյան Ս., Արտահայտիչ ընթերցանության և բանավոր խոսքի ուսուցումը 

տարրական դասարաններում,»Նախաշավիղ» հանդես, Երևան, 1.2013 թ․։ 

 


